
						위키문헌 ― 우리 모두의 도서관.

					

					


					
					
					이 페이지를 교정하는 중 문제가 있었습니다
中殿，使不得更售。其書，以西行之事，“而先親則不諫之，鄭則不告於大朝”構以爲辭，此非但害吾先親而止，欲使大朝知小朝之失德。以渠處地，安有如此之凶心乎？

英廟承恩之尙宮，即李啓興之妹也，居常侍側，多有調製大小朝之事矣。其日見其封書，且驚且憤，告于中宮殿曰“宅下焉敢爲如此之事乎？”即持？水，急勸洗草。自其時已知厥漢之凶心。吾與先親，隱憂悶歎，而自有忌器，未得告此事於小朝。則吾家與渠不欲圭角之意，於此可知。

渠心以爲，渠則國舅家也，何遽不及東宮丈人乎？猜忌之心，除去之謀，日以益甚之際，遽有某年之處分，渠輩之心以爲，今則世孫必不保，可以定繼嗣、處外戚，擬滅洪家。世孫畢竟

